Forma №1
“MAXAM-CHIRCHIQ” aksiyadorlik jamiyatida ishlab chiqarilayotgan mineral o‘g‘itlar va boshqa mahsulotlarni vaqtinchalik saqlash bo‘yicha xizmat ko‘rsatish to‘g‘risidagi shartnomalarni tuzishda O‘zbekiston Respublikasi tadbirkorlik sub'ektlari va boshqa talabgor korxonalar o‘rtasida teng raqobatbardoshlik, jarayonini xolis va shaffof o‘tqazilishini ta'minlash maqsadida, korxonada ANDIJON viloyati hududida vakolatli omborlarni tashkil qilishni tanlov asosida o‘tkazilishini e'lon qiladi.

Mineral o‘g‘itlarni saqlash uchun texnik va xavfsizlik talablariga to‘la javob beradigan vakolatli omborlarni hamda uni tashkil etuvchi munosib talabgorlarni tanlab olish elektron savdo tizimi orqali tanlov asosida maxsus tartibga asosan amalga oshiriladi va qo‘yidagi talablarni e'lon qiladi:
VAKOLATLI OMBORNI TANLAB OLISH
1. Vakolatli omborlarni tanlab olishda Talabgorlar quyidagi talablarga javob berishi kerak:

- yuridik shaxs maqomiga ega;

- Oʻzbekiston Respublikasida joylashgan;

- Oʻzbekiston Respublikasining qonun hujjatlariga muvofiq tashkil etilgan, sogʻlom moliyaviy faoliyatga ega boʻlgan, oʻz mulkiga, xoʻjalik yuritishida yoki operativ boshqaruvida alohida mol-mulkka ega boʻlgan hamda oʻz majburiyatlari yuzasidan ushbu mol-mulk bilan javob beradigan, mustaqil balansiga yoki smetasiga hamda Vazirlar Mahkamasining 2022-yil 1-martdagi 91-son qarori bilan tasdiqlangan “Mineral oʻgʻitlar xavfsizligi toʻgʻrisida”gi texnik reglament talablariga javob beradigan yuridik shaxs.

2. Korxonalar tomonidan respublika hududlarida mineral oʻgʻitlarga boʻlgan talabdan kelib chiqib, vakolatli ombor tanlab olish (hududlar boʻyicha aniq sonini koʻrsatgan holda) boʻyicha ommaviy axborot vositalari orqali eʼlon beriladi (televideniye, radio, gazeta, korxonalarning veb-saytida, ijtimoiy tarmoqlar va boshqalar).

3. Tanlov talabgorlardan kelib tushgan takliflar asosida amalga oshiriladi.

4. Uchinchi shaxsga tegishli boʻlgan vakolatli omborlarni tanlab olishda, saqlanishi rejalashtirilgan mahsulotlar miqdoridan kam boʻlmagan bank kafolati yoki boshqa likvidli qiymatga ega kafolat bilan taʼminlanganligi zarur hisoblanadi.

5. Hujjatlar konvertlarda muhrlangan holda 2026-yil 13-mart soat 18:00 gacha qabul qilinadi.

6. Tanlovni o‘tkazish vaqti 2026-yil 17-mart.

7. Tanlov ANDIJON viloyati uchun o‘tkaziladi.
VAKOLATLI OMBOR TANLOVIDA ISHTIROK

ETISH UCHUN TALAB QILINADIGAN HUJJATLAR
1. Ombor turi, hajmi, sigʻimi (kadastr hujjatlaridan nusxa);

- ombor hamda garovga qoʻyiladigan mol-mulkning (agar koʻchmas mulk boʻladigan boʻlsa) buzilishga tushmaganligi toʻgʻrisida tegishli tashkilotdan maʼlumotnoma.

2. Omborning temiryoʻl izlari bilan taʼminlanganligi va uning texnik sozligi toʻgʻrisida maʼlumotnoma (Temiryoʻl boshqarmasidan). Ombor joylashgan hudud (tuman) temiryoʻl bilan taʼminlanmagan taqdirda, temiryoʻl bilan taʼminlangan tumandan 55-60 km uzoqlikgacha hududda ruxsat etiladi

3. Talabgor-yuridik shaxs boʻyicha maʼlumotlar:

- korxona/tashkilotning toʻliq va qisqartirilgan yuridik nomi;

- yuridik va haqiqiy manzili;

- Ustav nusxasi, guvohnoma nusxasi;

- tashkilot/korxona rahbarining pasport nusxasi, ishga tayinlash bayonnomasi va buyruq nusxasi.

4. Tuman/shahar soliq boʻlimlaridan maʼlumotnoma (byudjetdan va yer soligʻidan, mulk soligʻidan qarzdorligi mavjud emasligi toʻgʻrisida).

5. Xizmat koʻrsatuvchi bankidan maʼlumotnoma (mavjud inkasso, hisob- raqamlar toʻgʻrisida).

6. Garovga qoʻyiladigan mol-mulk kadastr hujjatlari, uni baholash hisobotidan nusxa (tashkilotning mol-mulkni garovga qoʻyish boʻyicha hamda tanlovda ishtirok etish yuzasidan taʼsischilarning yigʻilish bayoni nusxasi, tanlab olingan yuridik shaxs tomonidan garovga qoʻyilayotgan moddiy boyliklar notarial tartibda tasdiqlanadi).

Garovga qoʻyilayotgan mol-mulkning qiymati, omborxona mahsulot sigʻimidan kelib chiqib, ortiladigan mahsulot summasidan kam boʻlmasligi talab etiladi.

Baholanib garovga qoʻyiladigan mol-mulkning haqiqiy bozor bahosini belgilash maqsadida ishchi guruhi tomonidan talabgordan ekspertiza xulosasi talab etilishi shart. Ekspertiza xulosasini baholash standartlari asosida tayyorlanganligi uchun talabgor ham solidar tartibda javobgar hisoblanishi tanlov talablarda belgilab oʻtiladi.

Baholash hisobotini davlat ekspertiza yoki oliy toifali ekspertiza korxonalari tomonidan ekspertizadan o‘tkazib, ekspert xulosasini taqdim etish talab qilinadi.

7. Sugʻurta shartnomasi (nusxasi) va sugʻurta polisi (asli);

8. Videokuzatuv kameralari va tarmoq uskunalari pasportlari, parametrlari va joylashuv xaritasi.

9. Videokuzatuv kameralariga (ONVIF protokoli orqali: IP manzili, Port, Login, Parol, Pin-kod; RTSP protokoli orqali: toʻliq tarmoq manzillari) masofadan ulanish maʼlumotlari.

10. Elektron yuk avtotarozilarining pasportlari, parametrlari va joylashuv xaritasi (ijara asosida foydalanish mumkin).

11. Internet tarmogʻiga ulanganlik toʻgʻrisidagi shartnoma nusxasi.

12. Kalkulyatsiya (rasshifrovkasi) 1 (bir) tn mahsulotni korxonadan qabul qilish, saqlash (muddatidan qatʼi nazar), ortish xizmati uchun.

13. Yuridik shaxs nomidan tanlovda ishtirok etish uchun korxona rahbarining nomiga ariza.

14. Konkurs g‘oliblariga saqlash shartnomasi rasmiylashtiriladi amal qilish muddati 1-yil bo‘lib, lozim bo‘lgan taqdirda qo‘shimach shartnoma orqali ya'na 1 yilga uzaytiriladi.
VAKOLATLI OMBORGA QOʻYILADIGAN TALABLAR

1. Omborning saqlash rejimi, birinchidan, mahsulotlarning saqlash sharoitiga qarab, ikkinchidan, omborda bajariladigan qoʻshimcha vazifalarga koʻra omborlarga quyidagi talablar qoʻyiladi:

- ombor turi: (temir beton, pishgan gʻisht (beton blok), metall konstruksiya, sendvich-panel, pol qoplamalari beton yoki asfalt), hajmi, sigʻimi 3 ming tonnadan kam boʻlmasligi, balandligi 4 metrdan kam boʻlmasligi tavsiya etiladi (xom gʻishtdan, paxsa devordan qurilgan omborlarning tanlovda ishtirok etishiga yoʻl qoʻyilmaydi);

- omborning hududi va perimetr atrofi yoritish moslamalari bilan jihozlangan boʻlishi;

- omborlarning darvozalari yuk mashinalarining kirib-chiqishiga moslashgan boʻlishi;

- omborxonalarning zaxira chiqish (evakuatsiya) eshiklari boʻlishi;

- ombor, binolarga avtomatik yongʻinga qarshi signalizatsiya oʻrnatilganganligi;

- ombor, bino (inshootlar) va hududlarning yongʻinga qarshi qalqonlar bilan jihozlanganligi;

- ombor hududida hujjatlashtirish ishlari uchun alohida bino (xona)ning mavjudligi;

- mahsulotlarning harakatini rasmiylashtirishga moʻljallangan “Oʻzkimyosanoat” AJ axborot tizimlari oʻrnatilganligi va undan foydalanish boʻyicha oʻqitilganligi;

- mahsulotlarning kirimi va chiqimini rasmiylashtirish uchun kompyuter, monitor, nusxa olish va chop qilish uskunalari bilan taʼminlanganligi hamda internet tarmogʻiga ulanilganligi;

- omborlar hududiga kirish-chiqish, uning perimetri, hovlilari, tarozixonalari hamda binolarining ichki va tashqi hududlariga videokuzatuv kameralari (kamida 4MP, kun/tun avtomatik oʻtish rejimi, H.264 yoki H.265 formatda saqlash, ONVIF/T va RTSP protokollarida ishlash, video va audio yozib olish, antivandal va ob-havo taʼsiriga chidamli) oʻrnatilganligi;

- videokuzatuv kameralari tokni muqobil ushlab turish va tasvirlarni kamida 30 kun saqlash uskunalari bilan jihozlanganligi;

- videokuzatuv kameralari statik IP manziliga ega yuqori tezlikdagi internet tarmogʻiga (har bir kamera uchun kamida 4 mbit/soniya tezlikdagi) ulanilganligi;

- elektron yuk avtotarozilari va videokuzatuv kameralari (ONVIF va RTSP protokollari asosida) maʼlumotlarini korxona va “Oʻzkimyosanoat” AJ Avtomatlashgan axborot analitik markazlariga uzluksiz ravishda yuborilishi taʼminlanganligi;

- kecha-yu kunduz qoʻriqlash uchun sharoitning mavjudligi.

Vakolatli omborlar Oʻzbekiston Respublikasi Vazirlar Mahkamasining 2022-yil 1-martdagi 91-son qarori bilan tasdiqlangan “Mineral oʻgʻitlar xavfsizligi toʻgʻrisida”gi texnik reglament talablariga toʻliq javob berishi shart. 

Tanlovda ishtirok etish istagida bo‘lgan xo‘jalik sub'ektlari, yuqorida ko‘rsatib o‘tilgan hujjatlarni quyidagi elektron pochta manziliga yuborishlarini so‘raymiz: 

Ma'lumot olish uchun:

Pochta manzili: O‘zbekiston Respublikasi, Toshkent viloyati, Chirchiq shahri, Toshkent ko‘chasi, 2 uy 

Telefon: +998(99) 229-28-22, e-mail: birga@maxam-chirchiq.uz
